
	A IEUAN GRUFFUDD EI THAD.



IEUAN, ior gwaew-dan gwiw-dad

Iawn fab Gruffydd, cythrudd cad,

Wyr Cuhelyn, wyn winglaer,

Llwyd unben, wyd iawn ben aer.

Y nos arall, naws arial,

Bum i'th dŷ, y bo maith dâl.

Nid hawdd er hynny hyd heddyw,

Hoen wymp, im gaffael hun wiw.



Dy aur a gawn, radlawn rydd,

Dy loew-win, dy lawenydd.

Dy fedd glwys di-faddau i gler,

Dy fragod du ei friger.



Ni chysgais, ni weais wawd,

Hun na'i dryll, heiniau drallawd.

Duw lwyd, pwy a'm dilea,

Dim yn fy nghalon nid a

Eithr ei chariad taladwy,

Orhoed im oll, ai rhaid mwy?

Ni'm câr hon, fo'm curia haint,

Fe'm gad hun, fe'm gad henaint.

Rhyfedd yw doethion Rhufain,

Rhyfeddach pryd fy myd main.

Gwynnach nag eira gwanwyn,

Gweddw wyf o serch dy ferch fwyn.

Gwyn yw'r tàl dan y wialen,

Du yw'r gwallt, diwair yw gwen.

Duach yw'r gwallt, diochr gwŷdd,

Na mwyalchen, na muchudd;

